
THE PROCESS OF READING COMREHENSION AND COMMUNICATING WITH 

TEXT AS A BASIS IN PRIMARY TEACHING 
 

Irena Kitanova 

Faculty of educational science, University Goce Delcev, Stip, N.Macedonia, irena.kitanova@ugd.edu.mk 
 

Abstract: Understanding a text in teaching is based on reading and experiencing it. One of the tasks of the 

Macedonian language refers to training the student for independent experience, understanding and evaluation of the 

literary work of art of different genres. 

Interpreting a literary work in the text-teaching-student triangle implies several levels of consideration of teaching 

literature: teaching purpose and tasks, program content, interpretive models, textbook, teacher characteristics and the 

student's cognitive-experiential possibilities. 

The purpose of teaching Macedonian is for students to master the basic laws of the language in which they will 

express themselves orally and in writing, to get to know, experience and be able to understand certain literary works. 

In the third and fourth grade, in the program provided for the Macedonian language, the students are introduced 

deeper in the process of reading and understanding what has been read. When interpreting a given text, the 

analytical and synthetic method are used to a greater extent, and it needs to be interwoven with solving problematic 

issues arising from the text and experiences through which the student will begin to perceive, discover, research, 

evaluate and conclude. In this way the curiosity, the conscious activity and the research activity of the student are 

stimulated. 

Keywords: teaching, text, communication, comprehension, reading 

 

ПРОЦЕСОТ НА ЧИТАЊЕ СО РАЗБИРАЊЕ И КОМУНИКАЦИЈАТА СО ТЕКСТ 

КАКО ОСНОВА ВО ОДДЕЛЕНСКА НАСТАВА 
 

Ирена Китанова 

Факултет за образовни науки, Универзитет Гоце Делчев, Штип, С.Македонија, 

irena.kitanova@ugd.edu.mk 
 

Резиме: Разбирањето на еден текст во наставата се заснова на неговото читање и доживување. Една од 

задачите на македонскиот јазик се однесува на оспособување на ученикот за самостојно доживување, 

разбирање и вреднување на литературно уметничкото дело од различни жанрови. 

Интерпретирање на едно литературно дело во триаголникот текст-настава-ученик подразбира неколку нивоа 

на разгледување на наставата по литература: цел и задачи на наставата, програмска содржина, 

интерпретативни модели, учебник, карактеристиките на наставникот и сознајно-доживувачките можности 

на ученикот. 

Цел на наставата по македонски јазик е учениците да ги владеат основните законитости на јазикот на кој 

усно и писмено правилно ќе се изразуваат, да го запознаат, доживеат и оспособат да разбираат одредени 

литературни дела. 

Во трето и четврто одделение, во програмата предвидена за македонски јазик учениците се воведуваат 

подлабоко во процесот на читање и разбирање на прочитаното. При интерпретација на даден текст во 

поголема мера се употребуваат аналитичкиот и синтетичкиот метод, а потребно е да биде проткаено со 

решавање на проблемски прашања кои потекнуваат од текстот и доживувања преку кои ученикот ќе почне 

да воочува, открива, истражува, проценува и заклучува. На овој начин се стимулира љубопитноста, свесната 

активност и истражувачката дејност на ученикот.  

Клучни зборови: настава, текст,комуникација, разбирање, читање 

 

1. ПРОЦЕСОТ НА ЧИТАЊЕ СО РАЗБИРАЊЕ И КОМУНИКАЦИЈАТА СО ТЕКСТ 

Разбирањето на еден текст во наставата се заснова на неговото читање и доживување. Една од задачите на 

македонскиот јазик се однесува на оспособување на ученикот за самостојно доживување, разбирање и 

вреднување на литературно уметничкото дело од различни жанрови. 

Интерпретирање на едно литературно дело во триаголникот текст-настава-ученик подразбира неколку нивоа 

на разгледување на наставата по литература: цел и задачи на наставата, програмска содржина, 

интерпретативни модели, учебник, карактеристиките на наставникот и сознајно-доживувачките можности 

на ученикот. 

Цел на наставата по македонски јазик е учениците да ги владеат основните законитости на јазикот на кој 

усно и писмено правилно ќе се изразуваат, да го запознаат, доживеат и оспособат да разбираат одредени 

литературни дела. 

Во трето и четврто одделение, во програмата предвидена за македонски јазик учениците се воведуваат 

подлабоко во процесот на читање и разбирање на прочитаното. При интерпретација на даден текст во 

поголема мера се употребуваат аналитичкиот и синтетичкиот метод, а потребно е да биде проткаено со 

решавање на проблемски прашања кои потекнуваат од текстот и доживувања преку кои ученикот ќе почне 

да воочува, открива, истражува, проценува и заклучува. На овој начин се стимулира љубопитноста, свесната 

активност и истражувачката дејност на ученикот.  

Разбирањето на текстот е состојба во која дејствуваат сознајните, емоционалните и мотивационите 

фактори
27

. Се внимава на одредени објекти или ситуации кои се засноваат на претходни искуства. На овој 

начин се формира единствено доживување кое Кант го означува со поимот “единствено искуство
28

. Ова 

вистинското, посебното, неповторливото, што еден текст може да го пружи може да се оствари само во 

непосредна интеракција помеѓу поединецот и делото. 

Разбирање на прочитаното има различни значења кои се однесуваат на разбирање на причинско-

последичните односи, идентификување на проблемот и се дефинира како воочување, осмислување, 

поврзување на нови информации или нови содржини со веќе усвоените. При одредување на разбирањето се 

нагласува вклучувањето на новото и непознатото во кругот на старото и познатото, т.е поврзување на нови 

информации со предходно усвоени, увидување на суштината и разновидните функционални врски и односи. 

“Ова поврзување може да се состои од различни мисловни операции: класификација (новата информација 

се класира во некоја научена информација), аналогија (новата информација е слична со одредени предходни 

информации), сместување на новите информации во низа“ 
29

 

Разбирањето честопати се изедначува со сфаќањето, односно, “Сфаќањето е некогаш одредено како 

резултат на сознавање, но не и крајна цел во наставата, туку како предуслов за практична примена“ 
30

 

Разбирање на прочитаното, како и говорното соопштување се заснова на откривање и активно 

преработување на смислените информации
31

. При изучување на процесот на разбирање следи пат кој 

започнува од оформено говорно соопштение и кој води до разбирање на неговата содржина, преку општа 

мисла која се содржи во текстот и на крај, до мотивот кој лежи во неговата основа. Процесот на разбирањето 

на текстот е можен од три услови. Прво, примачот треба да знае да перцепира и разбира одреден збор-

лексичка единица на говорот. Фонетскиот состав и значењето на зборот претставува основен материјал на 

процесот на декодирање на исказот. Потоа, потребно е да ја сфати структурата на реченицата, односно да ја 

открие смислата на системот на зборови кои овозможуваат формулирање на одредени мисли. Најпосле, 

бидејќи одредени реченици, кои претставуваат елементарни искази стануваат јасни, процесот на декодирање 

преоѓа во последната етапа-разбирање на соопштеното. Како што смислата на реченицата не е еднаква на 

збирот на значење на одредени зборови, ниту смислата на исказот не се исцрпува преку значењето на 

поедини реченици. За да се разбере соопшеното во целост, подредувањето на речениците, примачот мора да 

ги одбере оние кои имаат клучно значење и да формулира општа мисла од исказот, а потоа и да го 

дешифрира мотивот на исказот кој го сочинува подтекстот. 

За да дојде до тоа значење, потребно е да се помине долг и сложен сознаен пат, кој и самиот читател го 

образува и преобразува. Читателското трагање за смисла ја симболизира упорноста и трпението да 

“обликувањето и духовното патување“ на литературниот текст во “неговото повторување и метаморфоза“, 

со цел да испитува и истражува се додека не се појави “средна конвергенција“, огниште од каде зрачи целата 

структура и целото значење, кое Клодел
32

 го нарекува “динамички образец“. 

За да се оствари целта на наставата по литература која се однесува на разбирање при читањето на еден 

литературен текст, преку анализата би требало да се заобиколи површинскиот дел и преку внатрешниот 

подтекст да се допре до доучување на општата смисла, па се до мотивот кој е сокриен во однесувањето на 

ликовите во текстот. 

                                                           
27 Пуриќ, Д.,( 2006): Унапређивање квалитета читања код ученика школског узраста, Ужице, стр.401-402. 
28 Hewes, D. E.,(1995): Тhe Cognitive Basess of Interpersonal Communication, Lawrence Erlbaum Associaties, pp. 183-222. 
29 Педагошка енциклопедија, (1989),стр.297. 
30 Енциклопедиски речник по педагогија, 1963. 
31 Пуриќ, Д. (2006): Унапређивање квалитета читања код ученика школског узраста, Ужице, стр.405-407. 
32 Meyers, C. (1988): Teaching students to think critically, Jossey bass San Francisko, p.38. 

Во научните и стручните сфаќања на литературно уметничкиот текст се осознава примената на логичката 

целина и истражувачките техники. Елементите на структурата на еден текст се анализираат, а значењето и 

импликацијата се синтетизираат. Разбирањето претставува обид за приближување кон вредноста на делото, 

настојувањата да се открие конечната вистина. Преку осмислени наставни изучувања учениците се 

оспособуваат за самостојно расудување за вредноста на текстот. Ако ова го поставиме во поширок контекст, 

наставното мислење на литературата може да се трансформира во ученичко мислење на животот воопшто. 

Програмското одредување на разбирање на литературниот текст во наставата по литература не го 

конкретизира поимот разбирање. Литературата достапна до наставникот го третира овој сложен проблем од 

различни аспекти (филозофски, психолошки, литературно теоретски, методички). При тоа се истакнува дека 

не постојат утврдени, универзални и општоважечки методолошки и методички системи за разбирање 

применливи на секој литературен текст подеднакво. 

Доживувањето и разбирањето на еден литературен текст како цел на наставата по литература е 

операционализирано во неколку нивоа, од кои секое е дивергентно и ниедно не е конечно. Литературниот 

текст е како жив организам, а не само предмет на проучување, претставува постојан предизвик за 

интерпретаторот. Во интерпретативниот модел во наставата по литература во свеста на ученикот се формира 

смислата за еден литературен текст. Текстот е особено интерпретативен за ученикот чии доживувачко-

сознајни можности на влезната линија на интелектуалниот и психички развој воопшто, како и развој на 

неговите посебни склоности и интереси. 

 

2. КОМУНИКАЦИЈА СО ТЕКСТ 

Комуникацијата со текст може да биде многу различна и затоа велиме дека може да постои:  

- Пасивна комуникација - се јавува во сите случаеви во кои поединецот не покажува 

интерес за дадениот текст; 

- Активна комуникација - го означува поединецот како активна категорија. Овде 

можат да постојат одредени фази: фаза на препознавање, репродукција, критичко разгледување 

на дадени податоци и фаза на остварување. Тоа значи дека оваа комуникација ќе се 

диференцира и индивидуализира. 

Успехот во интерпретацијата на текст ќе зависи во најголем дел од начинот на идентификување на 

реципиентот со дадени податоци, при што е особено важна емоционалната сфера на оваа идентификација
33

. 

- Асоцијативната идентификација означува преземање на улоги од текстот, т.е 

реципиентот се идентификува по некоја своја сличност со некој лик од текстот, или 

реципиентот се соживеал со случувањата и ситуацијата која ја запознал читајќи го текстот. Тој 

ги зема како свои и се става во нивна одбрана, при прилика кога се изнесуваат спротиставени 

гледишта. 

- Адмиративна идентификација упатува на реципиент кој им се восхитува на 

дадените податоци. Таа има афективен карактер. Овој вид на идентификација треба да се 

искористи за поголемо влијание на рационален план, како би можело поуспешно да се доживее 

обработениот текст. 

- Симпатетичката идентификација има особена вредност. Примачот се чувствува 

задоволно што се запознава (учи) со новото градиво (текст). Тој го прифаќа, но истовремено е 

подготвен да продре подлабоко во него со цел да дојде до повеќе информации. Тогаш ученикот 

е склон на практична трансформација на податоците. 

Во комуникацијата со текст воедно се битни и симболичното и вонсимболичното комуницирање како и 

дијахрониското и синхрониското
34

. Симболичното  комуницирање претставува контакт со одредени 

симболи (букви) и други ознаки во текстот, односно разбирање на дадени зборови, реченици, пасуси, 

поголеми делови и целини. Фактите се земаат онакви какви што се. Вонсимболичната комуникација е 

пронаоѓање на врска и однос не само меѓу дадените, туку и помеѓу скриените и помалку видливите 

податоци. Тоа претставува продлабочување во разновидни слоеви на уметничката, научната и стручната 

структура на текстот. Дијахрониското комуницирање означува поврзување на новите текстови со старите 

(предходно обработени). Во поедини наставни предмети (математика и странски јазик) овој вид на 

комуникација е многу значајна, бидејќи новото градиво се надоврзува на предходното, односно не може да 

се учи ново, доколку не се знае добро претходното. Ова комуницирање е всушност хронолошко пратење на 

одредени појави. Претставува поврзување на различни услови и трансформации, односно средба со градиво 

                                                           
33

 Stevanovic, M. (2003), Didaktika, Digital point, Rijeka, стр.264-265. 
34

 Според: Stevanovic, M. (2003): Didaktika, Digital point, Rijeka. стр.275. 

низ призмата на сегашноста и минатото. Синхрониското  комуницирање се однесува на хетерогената 

сестраност, односно на интердисциплинарното набљудување, т.е поврзување на новите факти од еден 

предмет (област) со сродни од друг предмет. Ова би можело да се нарече хоризонтално комуницирање, за 

разлика од дијахрониското кое може да се означи како вертикално комуницирање. Кај синхрониското 

комуницирање застапено е дивергентното мислење кое овозможува формирање на нови врски и односи 

помеѓу одредени податоци
35

. 

